
Kumitat għall-Kultura u l-Edukazzjoni
Il-President

Is-Sur Johan Van Overtveldt
President
Kumitat għall-Baġits
BRUSSELL

Suġġett: Opinjoni dwar ir-rapport interim tal-Kumitat BUDG dwar il-“Proposta għal 
regolament tal-Kunsill li jemenda r-Regolament (UE, Euratom) 2020/2093 li 
jistabbilixxi l-qafas finanzjarju pluriennali għas-snin mill-2021 sal-
2027”(COM(2023)0337 – C9-XXXX – 2023/0201R(APP)

Sur President,

Skont il-proċedura inkwistjoni, il-Kumitat għall-Kultura u l-Edukazzjoni ngħata l-istruzzjoni 
li jippreżenta opinjoni lill-kumitat tiegħek. Fil-laqgħa tiegħu tat-28 ta’ Ġunju 2023, iddeċieda 
li jibgħat din l-opinjoni fil-forma ta’ ittra. Huwa adotta l-opinjoni matul il-laqgħa tiegħu tat-18 
ta’ Lulju1.

Dejjem tiegħek,

Sabine Verheyen

1 Dawn li ġejjin kienu preżenti għall-votazzjoni finali: Sabine Verheyen (President u rapporteur għal opinjoni), 
Michaela Šojdrová (Viċi President), Kizilyürek Niyazi, Dzhambazki Angel, Rooken Rob, Tarabella Marc, 
Ademov Asim, Adinolfi Isabella, Frankowski Tomasz, Pollák Peter, Zagorakis Theodoros, Zver Milan, Cicurel 
Ilana, Farreng Laurence, Joveva Irena, García Del Blanco Ibán, Guillaume Sylvie, Heide Hannes, Kammerevert 
Petra, Matic Predrag Fred, Ros Sempere Marcos, Smeriglio Massimiliano, Michels Martina, Franz Romeo, 
Marquardt Erik, Nienass Niklas, Anderson Chistine, Bocskor Andrea. 



PE751.779v01-00 2/3 AL\1283310MT.docx

MT

Sur Van Overtveldt,

Qed niktiblek fir-rigward tar-rapport interim tal-Kumitat BUDG dwar ir-reviżjoni QFP 
immirata proposta, abbozzata skont l-Artikolu 105(5) tar-Regoli ta’ Proċedura, bħala parti 
mill-ħidma preparatorja għall-proċedura ta’ approvazzjoni dwar il-Proposta għal Regolament 
tal-Kunsill li jemenda r-Regolament (UE, Euratom) 2020/2093 li jistabbilixxi l-qafas 
finanzjarju pluriennali għas-snin mill-2021 sal-2027) – 2023/0337. 

Minħabba r-restrizzjonijiet serji ta’ ħin imposti fuq il-Kumitati l-oħra, ma kienx possibbli li 
tiġi abbozzata opinjoni formali tal-Kumitat CULT. Minflok, fil-laqgħa tagħhom tat-28 ta’ 
Ġunju, il-Koordinaturi tal-Kumitat CULT għażlu li joħorġu opinjoni fil-forma ta’ ittra li 
tiddeskrivi l-pożizzjoni ġenerali tal-Kumitat dwar is-suġġett inkwistjoni, b’mod partikolari 
dwar il-ħolqien ta’ Strument Speċjali ġdid biex jittratta l-impatt tal-kostijiet tas-self dejjem 
jiżdiedu relatati mal-Istrument tal-Unjoni Ewropea għall-Irkupru (EURI) fuq il-baġit tal-UE u 
l-intestatura 2b tiegħu. 

Il-Kumitat għall-Kultura u l-Edukazzjoni eżamina l-kwistjoni matul il-laqgħa tiegħu tat-
18 ta’ Lulju 2023. Matul din il-laqgħa, iddeċieda li jistieden lill-Kumitat għall-Baġits, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jisħaq li avvenimenti globali kbar mhux previsti mill-adozzjoni tar-Regolament QFP 
2021–2027 fl-2020, b’mod partikolari l-pandemija tal-COVID-19 u l-gwerra ta’ 
aggressjoni Russa kontra l-Ukrajna, poġġew pressjoni konsiderevoli fuq il-baġit tal-
UE minħabba nefqa ta’ kontinġenza addizzjonali marbuta ma’ miżuri ta’ rispons 
adottati fil-livell tal-UE, kif ukoll rati tal-imgħax u inflazzjoni li qed jiżdiedu, u 
b’hekk il-baġit tal-UE ta’ bħalissa ma huwiex adattat għall-iskop tiegħu;

2. Jinsab estremament imħasseb dwar il-fatt li, b’riżultat ta’ dan u tad-deċiżjoni 
sfortunata li jiġu inklużi l-ispejjeż ta’ finanzjament tan-NextGenerationEU 
intrinsikament imprevedibbli u mhux diskrezzjonali fl-Intestatura 2b, il-marġni ta’ din 
l-Intestatura diġà qed juri li mhuwiex biżżejjed biex ikopri l-ħtiġijiet ta’ nfiq reali fis-
snin li ġejjin, u f’każ li r-Regolament QFP fil-forma attwali tiegħu ma jiġix emendat 
ikun hemm marġni negattiv potenzjali ta’ EUR 1.708,2 miljun diġà fl-2024; jenfasizza 
li dan effettivament ineħħi kwalunkwe flessibbiltà biex jiżdiedu l-pakketti baġitarji ta’ 
programmi eżistenti ta’ suċċess fl-Intestatura 2b fejn l-infiq addizzjonali huwa 
ġġustifikat, bħal Erasmus+, Ewropa Kreattiva, il-Korp Ewropew ta’ Solidarjetà u l-
programm dwar iċ-Ċittadini, l-Ugwaljanza, id-Drittijiet u l-Valuri, u de facto 
jipprekludi kwalunkwe inizjattiva ġdida u proġetti pilota u azzjonijiet preparatorji 
siewja li jittestjaw approċċi innovattivi f’oqsma fejn il-leġiżlazzjoni tal-UE għadha ma 
teżistix;

3. Jirrimarka li l-baġit tal-programmi Erasmus+ u Ewropa Kreattiva diġà ġie parzjalment 
antiċipat għall-ewwel snin tal-QFP attwali, sabiex jiġu appoġġjati dawk li qed jaħarbu 
mill-aggressjoni militari tar-Russja kontra l-Ukrajna u biex tiġi indirizzata s-
sitwazzjoni diffiċli fis-setturi kulturali u kreattivi wara l-kriżi tal-COVID-19, li jista’ 
jkollha impatt fuq dawk il-programmi fi tmiem il-QFP attwali;

4. Jilqa’ l-ħolqien propost ta’ mekkaniżmu ta’ flessibbiltà speċifiku fil-forma ta’ 

“Strument EURI” tematiku speċjali bi spiża totali stmata ta’ EUR 18,9-biljun, lil hinn 
mil-limiti massimi tal-QFP, sa tmiem il-QFP, għall-iskop uniku li jiġu koperti l-
ispejjeż ta’ finanzjament tan-NextGenerationEU li jaqbżu l-valuri ta’ limitu speċifiċi 
stabbiliti fir-Regolament dwar il-QFP emendat; 

5. Jissottolinja li l-ħolqien ta’ Strument EURI jikkontribwixxi biex tiġi ssalvagwardjata 
n-nefqa fuq il-programmi ewlenin kollha tal-UE fl-Intestatura 2b bħal Erasmus+ u 
azzjonijiet ta’ prijorità fl-oqsma tal-kooperazzjoni kulturali, il-mobilità edukattiva, l-
iskambji taż-żgħażagħ u l-volontarjat, il-parteċipazzjoni taċ-ċittadini u l-bini tad-
demokrazija; 

6. Jitlob reviżjoni aktar estensiva tal-QFP biex jiġi żgurat li inizjattivi ġodda taħt l-
Intestatura 2b, bħall-Bauhaus Ewropea l-Ġdida (NEB), ma jkollhomx impatt fuq il-
finanzjament ta’ programmi oħra li diġà mhumiex iffinanzjati biżżejjed; jissottolinja li 
n-NEB għandha tkun appoġġjata wkoll minn programmi rilevanti oħra sabiex jiġi 
ġġenerat impatt addizzjonali; f’dan il-kuntest, itenni t-talba tiegħu lill-Kummissjoni 
biex temenda r-Regolament dwar Orizzont Ewropa matul ir-reviżjoni ta’ nofs it-
terminu tal-QFP sabiex tinħoloq missjoni NEB iffinanzjata b’EUR 500 miljun; itenni 
t-talba tiegħu lill-Kummissjoni biex tippreżenta proposta biex in-NEB issir programm 
awtonomu ġdid tal-UE sal-QFP li jmiss b’riżorsi ġodda u linja baġitarja ddedikata;

7. Iħeġġeġ lill-Kunsill jadotta mingħajr dewmien ir-reviżjoni tal-QFP inkluż il-ħolqien 
tal-Istrument EURI kif propost mill-Kummissjoni Ewropea; huwa tal-fehma li l-
Istrument EURI jirrappreżenta soluzzjoni sostenibbli għall-isfidi baġitarji li jirriżultaw 
mill-inklużjoni tal-kost ta’ finanzjament tal-EURI fl-Intestatura 2b u taħt il-limitu 
massimu tal-QFP attwali, minkejja t-talbiet ripetuti tal-Parlament biex tiġi inkluża n-
nefqa biex tkopri l-kost tiegħu lil hinn mil-limitu massimu; jinnota li l-mobilizzazzjoni 
tal-Istrument EURI ssir f’konformità mal-proċeduri stabbiliti fir-Regolament (UE, 
Euratom) 2020/2093 u fil-qafas tal-proċedura baġitarja annwali, b’rispett sħiħ tal-
prerogattivi tal-awtorità baġitarja.

Nittamaw u nemmnu li l-Kumitat BUDG se jinkludi dawn l-elementi fir-rapport interim 
tiegħu u jżommhom f’moħħu fid-deliberazzjonijiet futuri tiegħu mal-Kunsill u l-Kummissjoni 
dwar ir-reviżjoni proposta, kif ukoll fil-proċedura baġitarja annwali għall-2024.

Grazzi bil-quddiem tal-kunsiderazzjoni tiegħek, u nixtieqlek kull suċċess għal dan it-tentattiv 
kruċjali.

Dejjem tiegħek,

Sabine Verheyen


